
WIKI TEXNOLOGIYASI 
ASOSIDA INGLIZ TILI 
DARSLARINI TASHKIL ETISH 
BOSQICHLARI

Yunusova Dildora Hamrakulovna
Toshkent davlat sharshunoslik universiteti tadqiqotchisi

https://orcid.org/0009-0007-2626-0475
Annotatsiya: Ushbu maqolada Wiki texnologiyasi asosida ingliz tili darslarini tashkil etish bosqichlari borasida fikr va 
mulohaza yuritiladi. Shuningdek, wiki texnologiyasi asosida darslarni tashkil etishda bosqichlarda amalga oshiriladigan 
ishlar metodik jihatdan asoslab berilgan.

Kalit so‘zlar: Wiki texnologiyasi, ingliz tili, kommunikativ kompetensiya, hamkorlikda oʻqitish, raqamli ta’lim, yozma nutq, 
mustaqil ta’lim, pedagogik texnologiyalar, Web 2.0.
Abstract: This article examines the nature of Wiki technology and its pedagogical significance in English language 
teaching. It highlights the role of Wiki technology in organizing collaborative learning, promoting students’ independent 
learning, and improving writing, communication, and information-processing skills. The study also discusses the contribu­
tion of Wiki platforms to enhancing the quality of education and fostering the development of communicative competence.

Key words: Wiki technology, English language, communicative competence, collaborative learning, digital education, 
writing skills, independent learning, pedagogical technologies, Web 2.0.
Аннотация: В данной статье анализируются сущность Wiki-технологии и её педагогическая необходимость в 
обучении английскому языку. Освещается значение Wiki-технологии в организации совместного обучения, раз­
витии самостоятельной учебной деятельности студентов, совершенствовании навыков письменной речи, ком­
муникации и работы с информацией. Особое внимание уделяется влиянию использования Wiki-платформ на 
повышение качества образования и развитие коммуникативной компетентности.

Ключевые слова: Wiki-технология, английский язык, коммуникативная компетентность, совместное обучение, 
цифровое образование, письменная речь, самостоятельное обучение, педагогические технологии, Web 2.0.

KIRISH
Wiki-texnologiya asosida tashkil etiladigan oʻquv loyiha faoliyati zamonaviy ta’lim tizimida talabalarning 

nafaqat lingvistik, balki sotsiomadaniy kompetensiyasini shakllantirishda ham muhim didaktik vosita sifatida 
e’tirof etiladi. Ushbu texnologiya ta’lim jarayonini hamkorlikka asoslangan, interaktiv va kommunikativ yoʻna
lishda tashkil etish imkonini berib, oʻquvchilarning madaniyatlararo muloqotga tayyorgarligini kuchaytiradi. 
Wiki-texnologiya konstruktivistik va ijtimoiy-interaktiv ta’lim paradigmasiga asoslanadi. Ya’ni bilim tayyor holda 
uzatilmaydi, balki oʻquvchilar tomonidan hamkorlikda yaratiladi va qayta ishlanadi. 

MAVZUGA OID ADABIYOTLAR SHARHI
Wiki-texnologiya jarayoni L.S. Vigotskiy tomonidan ilgari surilgan ijtimoiy konstruktivizm gʻoyalariga mos 

kelib, bilimning ijtimoiy muhitda shakllanishini tasdiqlaydi[1]. Shu ma’noda wiki muhitida talabalar birgalikda 
ishlash orqali nafaqat til materialini oʻzlashtiradi, balki uni madaniy kontekstda tahlil qilish va qoʻllash koʻnikma­
larini ham rivojlantiradi. wiki-texnologiya talabalarning faol, mustaqil va refleksiv oʻquv faoliyatini qoʻllab-quv­
vatlaydi.

Guruhli loyiha ishlari jarayonida talabalar matnlarni yaratish, tahrirlash va takomillashtirish orqali tilning 
leksik, grammatik va uslubiy jihatlarini chuqurroq oʻzlashtiradilar. Shu bilan birga, hamkorlikda ishlash jarayoni 
oʻzaro muloqot, fikr almashish va tanqidiy tahlil koʻnikmalarini rivojlantiradi, bu esa kommunikativ kompeten­
siyaning shakllanishiga xizmat qiladi. wiki-texnologiya shaxsga yoʻnaltirilgan va faoliyatga asoslangan ta’limni 
amalga oshirish uchun samarali vosita hisoblanadi. U oʻquvchilarda mustaqil fikrlash, jamoaviy mas’uliyat, 

oʻz-oʻzini baholash hamda oʻquv faoliyatini refleksiya qilish koʻnikmalarini shakllantiradi. Ayniqsa, turli mutaxas­
sislik yoʻnalishlarida, jumladan “Huquqshunoslik” kabi nofilologik sohalarda ham wiki asosidagi sotsiomadaniy 
loyihalar kasbiy kompetensiyani til kompetensiyasi bilan integratsiyalash imkonini beradi.

E.D. Koshelyayeva tomonidan ilgari surilgan nazariyaga koʻra, wiki-texnologiya asosida amalga oshiri
ladigan madaniyatshunoslik loyihalari talabalarda bir qator sotsiomadaniy koʻnikmalarni rivojlantiradi[2]. 
Jumladan, talabalar oʻrganilayotgan til mamlakatining madaniy hodisalarini uning qadriyatlari tizimi asosida 
tahlil qilish, ona va chet madaniyatlarini qiyoslash, tarixiy-madaniy oʻzgarishlarni anglash, matnlardan sotsio
madaniy axborotni ajratib olish hamda uni sharhlash koʻnikmalarini egallaydilar. Shuningdek, pretsedent hodi
salarni toʻgʻri talqin qilish orqali madaniyatlararo kompetensiyaning muhim komponenti shakllanadi.

Bizningcha, wiki-texnologiyaning asosiy pedagogik ahamiyati shundaki, u ta’lim jarayonini ochiq, hamkor­
likka asoslangan va interaktiv muhitga aylantiradi. Bu esa talabalarni passiv bilim oluvchidan faol bilim yaratuv­
chiga aylantiradi. Natijada sotsiomadaniy kompetensiya nafaqat nazariy bilim sifatida, balki amaliy muloqot 
va real ta’limiy faoliyat jarayonida shakllanadi. Shu ma’noda wiki-texnologiyaning didaktik xususiyatlari viki-
serverni til va madaniyatga oid (lingvomadaniy) loyihalarni yaratish platformasi sifatida foydalanish imkonini 
beradi. Biroq E.D. Koshelyayeva tomonidan oʻtkazilgan tadqiqot wiki-texnologiya oʻquvchilarning yozma nutq 
koʻnikmalarini rivojlantirishga qaratilgan ishlar ichida, aksincha, istisno holat sifatida koʻriladi.

Wiki-texnologiyaning didaktik xususiyatlaridan yozma nutq koʻnikmalarini rivojlantirishda foydalanish sama­
radorligi bir qator tadqiqotlarda tasdiqlangan. Xususan, P.Sysov[3], Yu.Markova[4], G.Kesller[5]ning tadqiqot 
ishlarida wiki texnologiyalar asosida dars tashkil qilishning ahamiyati tahlil qilingan. Mualliflar tomonidan turli 
aniq nutqiy koʻnikmalarni rivojlantirishga yoʻnaltirilgan metodikalar ishlab chiqilgan va amaliyotda sinovdan 
oʻtkazilgan. Shu bilan birga, har bir tadqiqotda olimlar chet tillarini oʻqitish metodikasi uchun muhim boʻlgan 
kutilmagan xulosalarga kelgan.

G. Kessler internet-loyihalar orqali lingvistik va diskursiv kompetensiyani shakllantirish masalasini oʻrgan
gan. Natijada u hamkorlikdagi wiki-loyihalar bajarilganda oʻquvchilar yozma nutqni rivojlantirish jarayonida 
tilning grammatik, leksik va stilistik toʻgʻriligiga individual loyihalarga qaraganda koʻproq e’tibor qaratadi degan 
xulosaga kelgan[6].

Bizningcha, bunday xulosa ma’lum cheklovlarga ega boʻlishi mumkin va uni barcha ta’lim oluvchilarga 
nisbatan umumlashtirish toʻgʻri emas. Chunki tajriba natijalarini shakllantirishda ishtirokchilarni tanlash mezon­
lari muhim rol oʻynaydi.

G. Kessler tadqiqotida eksperiment ishtirokchilari amaldagi chet tili oʻqituvchilari boʻlgan. Ularning yuqori 
kasbiy darajasi va motivatsiyasi ijobiy natijalarga erishishga sabab boʻlgan. Ishtirokchilar yozma ishlarni baja
rishda mazmun va til jihatiga alohida e’tibor berish zarurligini yaxshi bilganlar, bu holat esa har doim ham oʻquv
chilar yoki talabalar guruhida kuzatilmaydi.

Y.Yu. Markova tomonidan oʻtkazilgan dissertatsion tadqiqotda, bir oʻquv yili davomida (C1-C2 daraja) til 
oliygohi talabalarining yozma nutq koʻnikmalarini wiki-texnologiya asosida rivojlantirgan. Tadqiqot davomida 
talabalar quyidagi yozma nutq koʻnikmalarini egallaganlar:

•	 ishbilarmonlik xatlarini yozish;

•	 ma’ruzalar va xabarlar tayyorlash;

•	 taqriz va sharhlar yozish;

•	 esse yozish (tasviriy, hikoya, argumentativ, kontrast-taqqoslash turidagi esselar);

•	 kasbiy va ijtimoiy mavzularda qisqa maqolalar yozish[7].

TADQIQOT METODOLOGIYASI
Tadqiqot natijasida Yu. Markova wiki-loyihalar ustida hamkorlikda ishlash jarayonida talabalar faqat kichik 

hajmdagi yozma ishlarni (xatlar, esse, taqriz va sharhlar) yaratishda mazmun, tuzilma va til jihatiga teng dara­
jada e’tibor qaratadilar. Katta hajmdagi yozma ishlar (ma’ruzalar, referatlar, xabarlar) tayyorlash jarayonida 
esa talabalar til jihatiga nisbatan kamroq e’tibor qaratadilar. Bunday holatni shunday izohlash mumkin: odatda 
kichik hajmdagi ishlarni baholashda til toʻgʻriligi ham muhim mezon boʻlsa, referat va ma’ruzalarni baholashda 
esa asosiy urgʻu mazmunga qaratiladi. Wiki-hujjatlarga kiritilgan oʻzgarishlar ketma-ketligi tahlili shuni koʻrsa­
tadiki, dastlab talabalar e’tibori matnning tuzilishi va mazmuniga qaratiladi, soʻngra ishning yakuniy bosqichida 
guruhning eng savodli a’zosi orfografiya, grammatika va punktuatsiyani tahrir qiladi.

Har qanday loyiha faoliyati singari, viki-texnologiya asosida ingliz tili darslarini tashkil etish ham aniq 
bosqichlar va izchil ketma-ketlikka tayanadi. Zamonaviy pedagogik yondashuvlarda viki-texnologiya nafaqat 
yozma nutqni rivojlantiruvchi vosita, balki oʻqish, yozish va tushunish (reading–writing–comprehension) inte­

gratsiyasini ta’minlaydigan interaktiv ta’lim muhiti sifatida rivojlanmoqda. Viki-texnologiyaning pedagogik mohi­
yati shundan iboratki, u oʻquvchilarga matnlarni nafaqat yaratish, balki ularni oʻqish, tahlil qilish, qayta ishlash 
va hamkorlikda takomillashtirish imkonini beradi.

Bu jarayonda oʻqish faoliyati yangi ma’lumotni qabul qilish bilan birga, uni anglash va qayta interpretat­
siya qilishga xizmat qiladi. Yozish esa, oʻquvchining oʻz bilimini ifodalash va tizimlashtirish vositasiga ayla­
nadi. Tushunish (reading comprehension) esa matn mazmunini chuqur anglash, gʻoyalarni bogʻlash va tanqidiy 
fikrlashni rivojlantiradi. Shu bois viki-muhitda tashkil etilgan oʻquv jarayoni integrativ xarakterga ega boʻlib, til 
kompetensiyasini kompleks rivojlantirishga yoʻnaltiriladi.

TAHLIL VA NATIJALAR
Nofilologik yoʻnalish talabalari uchun ingliz tilini viki-texnologiya asosida oʻqitish alohida ahamiyatga ega, 

chunki ular uchun til asosan kasbiy va akademik axborot almashish vositasi hisoblanadi. Shuning uchun 
viki-platformada amalga oshiriladigan topshiriqlar talabalarni matn bilan faol ishlashga, turli manbalarni oʻqib 
tushunishga, asosiy va ikkilamchi gʻoyalarni ajratishga hamda ularni yozma shaklda qayta ifodalashga yoʻn­
altiradi. Bu jarayon bir vaqtning oʻzida oʻqish va yozish koʻnikmalarini rivojlantiribgina qolmay, balki tushunish 
jarayonini ham shakllantiradi[8].

Viki-texnologiyaga asoslangan oʻqitish modeli uch asosiy bosqichni oʻz ichiga oladi: tayyorlov, jarayon va 
yakuniy baholash bosqichlari. 

Tayyorlov bosqichida oʻqituvchi talabalarni kichik guruhlarga ajratadi, loyiha maqsadini tushuntiradi, 
mavzuni belgilaydi hamda baholash mezonlari bilan tanishtiradi. Shu bosqichda talabalar viki-platformada 
ishlash qoidalari, matn joylashtirish va tahrirlash tartibi bilan tanishadilar.

Bu jarayon ularda oʻqish koʻnikmasini ham faollashtiradi, chunki platformadagi yoʻriqnomalar va namunaviy 
matnlarni oʻqib tushunish talab etiladi. Jarayon bosqichi viki-texnologiyaning markaziy didaktik qismi hisobla­
nadi. Bu bosqichda talabalar mavzuni tanlaydilar, uni kichik boʻlimlarga ajratadilar, axborot manbalarini izlay­
dilar, ularni oʻqiydilar, tushunadilar va tahlil qiladilar.

Shu asosda ular oʻz yozma matnlarini yaratadilar va hamkorlikda tahrirlaydilar. Bu jarayon konstruktivistik 
yondashuv bilan birga, Vygotskiyning “yaqin rivojlanish zonasi” nazariyasiga ham mos keladi, chunki oʻquv
chilar oʻzaro hamkorlik orqali individual imkoniyatlaridan yuqoriroq darajadagi til faoliyatini amalga oshirib, viki-
muhitda oʻqish va yozish faoliyati ajralmas integratsiyada rivojlanadi. Talaba avval matnni oʻqiydi, uni tushunadi, 
keyin esa uni qayta ishlab, yozma shaklda ifodalaydi. Bizningcha, bu jarayon til oʻrganishda kognitiv chuqur­
lashuvni ta’minlaydi va oʻquvchini passiv qabul qiluvchidan faol yaratuvchiga aylantiradi.

Jarayon bosqichida talabalar mavzuni tanlaydilar, uni kichik boʻlimlarga ajratadilar va har bir boʻlim boʻyi
cha ma’lumotlarni oʻqib oʻrganadilar, tahlil qiladilar hamda umumlashtiradilar. Bu bosqichda oʻqish va tushu
nish faoliyati markaziy oʻrinni egallaydi, chunki talabalar turli manbalardan olingan matnlarni oʻqib, ularning 
mazmunini anglaydilar va qayta ishlaydilar. Shu bilan birga, yozish jarayoni ham bosqichma-bosqich rivojlanadi.

Talabalar oʻz fikrlarini yozma shaklda ifodalaydi, hamkorlikda tahrirlaydi va umumiy matnni shakllantiradi. 
Viki-muhitning asosiy afzalligi, u matnni bir martalik mahsulot emas, balki doimiy oʻqish, tushunish va qayta 
yozish jarayoni sifatida tashkil etadi. Yozma va oʻqish muhiti talabaga matnga qayta-qayta murojaat qilish 
imkonini beradi, bu esa tushunish jarayonini chuqurlashtiradi. Talabalar avval matnni oʻqib tushunadilar, keyin 
uni tahlil qiladilar va nihoyat oʻz fikrlarini yozma shaklda ifodalaydilar. Bu ketma-ketlik “oʻqish-tushunish-yozish” 
integratsiyasini ta’minlaydi va til oʻzlashtirishni tabiiy kognitiv jarayonga yaqinlashtiradi. Bu jihatdan viki-tex­
nologiya an’anaviy sinfdagi fragmentar oʻqitishdan farqli ravishda, integrativ til oʻqitish modelini shakllantiradi. 
Ushbu bosqichda viki texnologiyasining muhim pedagogik jihati shakllanadi. yozma nutqni yakuniy mahsulot 
sifatida emas, balki doimiy takomillashuvchi jarayon sifatida tashkil etadi.

Oʻquvchilar matnga qayta-qayta murojaat qilish, uni tahrirlash va qayta yozish imkoniyatiga ega boʻladilar. 
Shu sababli, tilni oʻzlashtirish jarayonida mazmun va shakl oʻrtasidagi muvozanat asta-sekin shakllanadi. 
Tadqiqotlar shuni koʻrsatadiki, asinxron yozma muloqot sharoitida oʻquvchilar dastlab mazmunga, keyinchalik 
esa til shakliga koʻproq e’tibor qaratadilar. Bizningcha, bu holat tabiiy til oʻzlashtirish jarayoniga yaqin boʻlib, 
oʻquvchilarning mustaqil fikrlashini rivojlantiradi.

Yakuniy bosqichda talabalar oʻz viki-loyihalarini taqdim etadilar, natijalar muhokama qilinadi va oʻquvchilar 
oʻz-oʻzini baholash hamda oʻqituvchi bahosi orqali refleksiv tahlilga kirishadilar. Bu bosqich nafaqat yozma 
natijani, balki oʻqish va tushunish jarayonining sifatini ham baholash imkonini beradi, chunki talabalar qanday 
manbalarni oʻqiganliklari, ularni qanchalik tushunganliklari va qanday qilib yozma nutqda aks ettirganliklari 
muhim pedagogik koʻrsatkich hisoblanadi. 

Bu jarayon, Bandura tomonidan ta’kidlangan ijtimoiy oʻrganish nazariyasiga koʻra, model asosida oʻrganish 
va amaliy faoliyat orqali bilimni mustahkamlash imkonini beradi. Bizningcha, aynan shu bosqich oʻquvchi­
larda texnik qoʻrquvni kamaytirib, til oʻrganishga nisbatan ijobiy psixologik muhit yaratadi. Ushbu bosqich nati­

jasida baholashning metodik ahamiyati namoyon boʻlib, talabalar oʻz viki-loyihalarini taqdim etadilar, natijalar 
muhokama qilinadi va baholanadi.

Baholash jarayoni ikki komponentdan iborat boʻladi: oʻz-oʻzini baholash va oʻqituvchi tomonidan baholash. 
Oʻz-oʻzini baholash refleksiv fikrlashni rivojlantirib, oʻquvchiga oʻz faoliyatini tahlil qilish, kuchli va zaif tomon­
larini aniqlash imkonini beradi. Oʻqituvchi bahosi esa oldindan belgilangan mezonlar – mazmunning toʻliqligi, 
tilning grammatik toʻgʻriligi, mantiqiy izchillik va hamkorlik darajasi asosida amalga oshiriladi.

Bizningcha, bunday koʻp komponentli baholash tizimi nafaqat bilimni oʻlchash, balki kompetensiyani rivoj
lantirishga xizmat qiladi. Shuningdek, viki-texnologiya asosida tashkil etilgan darslarda baholashning shakllan­
tiruvchi (formative assessment) turi yetakchi oʻrin egallaydi.

P.Black va D.Wiliam[9] tomonidan ilgari surilgan shakllantiruvchi baholash konsepsiyasiga koʻra, oʻquv 
jarayonida doimiy feedback berish oʻquv samaradorligini sezilarli darajada oshiradi. Viki-muhit aynan shu 
imkoniyatni yaratadi, chunki oʻqituvchi va oʻquvchilar matn ustida real vaqt rejimida izoh qoldirishi, tahrir kiritishi 
va maslahat berishi mumkin. 

XULOSA VA TAKLIFLAR
Xulosa, Bizningcha, ushbu texnologiyaning eng muhim pedagogik ahamiyati shundaki, u ta’lim jarayonini 

interaktiv, refleksiv va talaba markazli tizimga aylantiradi hamda zamonaviy kompetensiyaviy ta’lim talablariga 
toʻliq javob beradi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

